台語教材編選佮實務紹介    講師：藍淑貞
簡歷：

◎台南師範普師科畢業、高師大國文系畢業、高師大國文研究所結業。

· 國小、高中職老師退休。各縣市國中小台語種子教師培訓班講師。

· 台南市、金門縣鄉土語言補充教材編輯指導老師。

· 91年台灣公共電視台專訪，製作「台灣圓仔花」專集。
· 各大學台語研習班講師。

· 公共電視台「磅米芳台語教室」囡仔歌和教案編寫。

· 台南市社區大學台語學程講師。

· 南一書局國小閩南語教材主編。

· 台南市菅芒花台語文學會理事長。

現任
· 台南市紅樹林台語推展協會會長。 

· 台南市本土教育推行委員。

· 愛智圖書公司「咱的囡仔歌」審定。

得獎記錄：

· 88年第一屆土城聖母廟台語文史營文學獎散文組第一名。

· 89年台南市POWER教師獎。

· 89年《思念》台語詩集入選南台灣文學－台南市作家作品集。
· 90年南師傑出校友獎（教學類－鄉土文化、台語文學研究及創作）

· 93年第十二屆南瀛文學獎《行過這塊土地》台語詩集，獲現代詩創作獎首獎。

· 94年文化總會第二屆台灣之歌歌詞創作徵選入選獎。

· 94年第十一屆府城文學獎散文類集結成冊正獎；單篇散文佳作。 

· 94年第十三屆南瀛文學獎散文佳作。

· 95年第十四屆南瀛文學獎散文優勝。

· 97年教育部推展母語傑出個人貢獻獎。
著作：

1、台語詩集：《思念》－台南市作家作品集；《台灣圓仔花》－南瀛文學獎現代詩首獎。

2、現代台灣囡仔歌詩集《愛食鬼》、《雷公伯也》，各附CD一片。
3、《台語說唱藝術》附光碟一片。
4、阿母的話系列－《細說台灣諺語》；《台灣囡仔歌的教學佮創作》；《台語演講得勝祕訣》、《逐家來學台語》；《最新台灣三字經》附CD二片。                
5、台語散文集：《心情的故事》－府城文學獎散文類集結成冊正獎。

6、日頭花 囡仔歌CD。
大綱：

一、總論

1、台灣閩南語教材編選原則
2、台語教學方法建議

二、編選教材範圍

四、欲按怎編選教材

一、總論：

（一）台灣閩南語教材編選原則：
欲編選台語教材的時，愛斟酌了解部頒國民中小學台灣閩南語(以下簡稱台語)課程綱要，課程目標佮基本理念、分段能力指標等，經過縝（tsín）密的.規劃、嚴選教材以後才來編寫。要點如下：
1. 編選內容以生活化、實用性、趣味性、文學性為原則

2. 教材編寫佮活動設計力求多樣，融入不同體裁
3. 由口語表達能力進展到書面表達能力及文學能力
4. 編選應包含語音、詞彙、語法、語意、遣詞造句等練習項目
5. 第一階段以培養聆聽、說話能力為主，閱讀能力為輔。
第二階段加強聆聽、說話和閱讀能力，並培養標音和寫作能力。
第三階段則加強聆聽、說話、標音、閱讀、寫作五項能力的均衡發展。
第四階段在完成五項能力均衡發展的基礎上，進一步提升口語表達能力，並培養文學鑑賞及創作能力。

6.低年級教材，選用漢字，先從常用國字入手，避免出現大量閩南語特殊漢字。學習特殊漢字，應由詞入手，避免過度分析，閩南語特殊漢字使用應依教育部推薦用字，依使用頻率及常用度，逐漸自然融入。

7..標音符號原則於三年級教授，唯學校得視實際需要及學生程度提前於二年級實施。標音教材以配合漢字使用為宜，第二階段可以標音符號適度代替生僻漢字，並配合多元語言環境，注意符號系統間的共通性。

（二）教學方法建議

教師自主，配合時、地、事、物、人等因素，靈活教學；配合多元語文教
育，參酌對比教學法進行教學；突破教師單向灌輸的模式；簡易有趣之本土故事及短文入手，以提高閱讀興趣；注意台語特殊漢字、語詞的涵意和用法，高年級的教材，可適度融入精悍古文及當代台語短篇創作，以增強學生的語言思辨。

（三）教學評量

A.第一階段評量以聆聽、說話能力為主，重視基本語句的溝通與表達。
B.第二階段評量以正確使用標音符號、運用閩南語字詞音義為主，並能流暢的進行對話及短文的閱讀。
C.第三階段評量聆聽、說話、標音、閱讀、寫作的一般能力，兼顧口語表達技巧及簡短故事的寫作。
D.第四階段評量聆聽、說話、標音、閱讀、寫作的均衡發展，兼及文學作品的閱讀與應用文的寫作。

二、編選教材範圍

（一）台羅拼音
（二）歌詩
1、 台灣現代創作囡仔歌詩
2、 台灣傳統囡仔歌詩 

3、 台語現代詩

4、 台灣唸謠、民謠、褒歌------等
5、 漢詩

（三）台灣諺語、謔詰仔話、臆謎猜、箍喙舌（盤喙錦）

（四）散文

1、台灣囡仔古、笑話、神話、傳說------等

2、台語創作短文及精悍古文（300字以內，最多毋超過500字）

三、教材分析

台語教材的編選低年級以韻文、歌詩為主（譜成歌謠），中年級以後，慢慢加入台語散文，由淺到深，文字由少到濟為原則。（上好莫超過500字為原則）
學習的主體是學生，所以編選教材的大人，愛根據囡仔的虛要，得著囡仔的認同，才會當收著學習的效果。下面我就台語的教材做簡單的分析：

（一）台羅拼音的編寫佮教學
1、母音

1-1 將母音編做歌謠      藍淑貞編著（引用時請註明出處）
pak  tóo  tuā  tuā  kiò    tsò

腹   肚  大  大  叫  做--------------a

it  ke  ts…t  tiám   kiò  tsò 
1  加  一  點   叫 做-----------------i
thâu  tíng  khang  khang  kiò  tsò 
頭   頂   空     空   叫  做-----u
tshuì   á  khui  khui  kiò  tsò 
喙   仔  開   開  叫  做------------e

nn̄g  liãp  înn  înn  kiò  tsò 
兩  粒  圓  圓  叫  做--------------oo

ts…t  liãp  înn  înn  kiò  tsò 
一  粒  圓  圓  叫  做--------------o
 a  是阿母的   a

e  是挨人的   e

i  是伊--的的  i

oo 是烏烏的   oo

o  是蚵（蠔）仔的   o

u  是有無的   u

1-2 將母音融入詩歌（見公視「磅米芳台語教室」）

主題：白鵝仔   o    作者：藍淑貞（引用時請註明出處）
      pe̍h  gô  á  pak  tóo  iau

白  鵝  仔 腹   肚  枵，

ām  kún  á  tshun  tn̂g  tn̂g  

頷  頸   仔  伸   長   長 ，

it  ti̍t  huah   ó   ó   ó
一 直  喝：「餓！餓！餓！」（華語）

guá  kiò  i  ài  kóng  iau  iau  iau 
我   叫 伊 愛   講：「枵！枵！枵！」

i  kóng  hó  hó  hó
伊 講：「好！好！好！」

2、聲母   藍淑貞編著（引用時請註明出處）
2-1 聲母歌：

p  ph  m  b 雙脣音，

      t   th  n  l  舌尖音，

      ts  tsh  s  j  無捲舌，

      k  kh  ng  g 舌根音，

閣有 h 發嚨喉聲，

逐音愛「共伊」讀乎正。
2-2 雙脣音：p  ph  m  b
p  ph  m  b雙脣音，

雙脣先合才發聲。

「爸爸」是 p 「芳」是 ph 
「媽媽」是 m 「母」是 b
p  ph  m  b 好發聲，

逐音愛「共伊」讀乎正。
2-3 舌尖音：t  th  n  l

t  th  n  l 舌尖音，

舌尖發音真好聽，

逐音愛「共伊」讀乎正，

才袂予人笑戇囝。

t  th  n  l 好出聲，

逐音愛共伊讀乎正。

2-4 齒音：ts  tsh  s  j

      ts  tsh  s  j 無捲舌

      發音的時愛注意

      好講好發真趣味

      毋免捲舌閣尖喙

      ts  tsh  s  j 無捲舌

      發音的時愛注意

2-5 舌根音：k  kh  ng  g  h；喉音：h
k  kh  ng  g 歹發聲，

ng  g 母語留古聲，

囡仔兄 注意聽，

毋通囡仔講印仔，

閣有 h 發嚨喉聲，

逐音愛「共伊」讀乎正。

＊「共伊」讀合音kai

      建議：教學時套入兒歌或民謠唱，或以rap節奏唸。

3、標音口訣： 

3-1 第一聲，免標號。   a
第二聲，撇倒爿。   á
第三聲，撇正爿。   à
第四聲，免標號，入聲尾 做記號。 ah

第五聲，頭戴帽。   â
第六聲，歸入第二聲。

第七聲，母音頂面橫一劃。 ā
第八聲，母音頂面直一劃，入聲懸音做記號。 a̍h
3-2 調符標記優先順序是： a > oo > e , o > i , u。以下舉例說明：
(1) ai 標佇a 頂面，ài（愛）。
(2) io 標佇o 頂面，iô（搖）。
(3) 若是 i,u 同時出現，前者是介音，後者為主要元音，也就是iu 標佇 u

頂，像：iû（油）。ui 標佇 i 頂，像：uī（位）。
(4) 單字母 m 標佇 m 頂，像：m̄（毋）。
(5) 雙字母oo 佮聲化母音（韻化輔音） ng 標佇第一个字母頂，像：thôo（塗）

佮 n̂g（黃）。
(6) 三字母ere 標示佇後面 e，像：erê（鞋）。

口訣：
調號標佇母音頂：a  i  u  e  oo  o；m 像：m̄（毋）
見著 a母莫放過：ài（愛）、k-áu（狗）－前者是韻腹，後者是韻尾；
uá（倚）、iá（野）－前者是介音，後者為韻腹。
uân（丸）、hua̍h（伐）、kuānn（捾）； liâm（黏）；
niâ（娘）；iân（緣）；lán（咱）；iãh（易）。
其他兩音連做伙，後面母音愛記咧：

ué  ió－頭前是介音，後面是韻腹。

uí  iú－頭前是介音，後面是主要元音。
oo 佮 ng愛標頭字；óo  n̂g
記牢口訣一定會。

          開始學台語上困難的是音標，編寫拼音教材，愛注意趣味化、生活化，引起學習的興趣，減少困難度，會當「予人」（hông）歡喜閣簡單學起來，是編選者真重要的工課。

（二）台語歌詩：包括台灣現代創作囡仔歌詩、台灣傳統囡仔歌、台語現代詩、

台灣唸謠、民謠、褒歌、古詩-----等。

1、 傳統囡仔歌佮現代創作囡仔歌詩比較

              傳統囡仔歌
初一早，初二早，初三睏甲飽，

初四接神，初五隔開，初六舀肥，

初七七原，初八原全，初九天公生，

初十有食食，十一請囝婿，

十二查某囝轉來食泔糜仔配芥菜，

十三關老爺生，十四月光，十五元宵暝。

     創作囡仔歌
      初一早

          初一早  恭喜新年笑哈哈

          初二早  外媽請阮食魚閣食肉 

          初三閣較早  阿爸阮去[image: image1.jpg]


山 
          初四接（tsih）神 阿母置香案
          初五隔開 炮仔聲霹噗(phi̍t pho̍k)彈
          開工大吉  趁錢著流汗

     除了囡仔歌詩以外，年級愈懸，慢慢仔加入台語現代詩、台灣褒歌、台灣

唸謠、民謠、褒歌-----等，或者是佇散文內底做延伸教學。

2、 傳統古詩佮台語現代詩比較

2-1傳統古詩
清明  唐 杜牧

清明時節雨紛紛

路上行人欲斷魂

借問酒家何處有

牧童遙指杏花村

2-2台語現代詩

           清明(培墓)     藍淑貞

清明時，落雨期，

大雨拚咧兩三瞑。

簾簷(nî tsînn)水，[image: image2.jpg]

(tshãp)滴，

親像阿母的目屎掛目墘。 

清明時，落雨期，

霎霎(sap)仔雨，落袂離。

山路邊，草離離，

親像阮的思念沿路生。

野風遐爾大，

吹疼阮的心肝，

阿母你慢慢仔食，

毋免趕，

有阮佮你伴。
3、台灣民謠、唸謠、民謠、褒歌------等
3-1台灣民謠、唸謠：

       中高年級會當慢慢選讀一寡仔唸謠、民謠、褒歌等，予學生了解台灣

民間文學的特色，體會台灣民間文學的純樸、可愛。老師教學時，會當搭

配各種曲調（搭車調、六月茉莉、南光調、台東調（青蠔仔嫂）等較有變

化），或吟或唱，增加趣味性。
3-2褒歌：
手捾茶筁（選自金山相褒歌2003年昊天嶺文史工作室）

        tshiú kuānn tê khah hâ puànn io  lâi khì tê suann bán tê hio̍h
手   捾  茶 筁 縖 半  腰，來 去 茶 山  挽 茶葉，

sann khòo lah sap lâng ài tshiò  nā bô kan khóo tsînn bē tio̍h
衫  褲  垃 圾  人 愛 笑，若 無 艱  苦  錢 袂 著。

註：筁應為籗之誤。

3-3 七字仔詩的特色：
　　1、一首四句。  2、一句七字。  3、句句押韻。

創作台語「七字仔詩」非常簡單，只要按照頂面的條件，加讀一寡七字
仔詩，老師根據本位教學或者配合社區資源，創作「七字仔詩」，運用佇教學上，加真有意義。嘛會當予學生習作（或者共同創作）。 
寶島二調  作者：藍淑貞
古早台南叫府城，文風鼎盛開發早， 

安平古堡今（tann）留名，赤崁古樓夕陽斜（tsiâ）。

安平港口孤帆影，運河水動傳鼓聲，

點心幼秀真好食，鳳凰花開滿街埕。

民風純樸相痛疼，人才出眾咱來成，

鄉親合力鬥陣行，建設建康文化城。

南瀛是一个好所在，山光水秀通人知，

關仔嶺之戀留心內，七股溼地撓[image: image4.png]


來。

鹽埕晚霞斜向西，蓮海飄香好光彩，
文旦檨仔佮鳳梨，家家戶戶大發財。

鹽水蜂炮銀花開，鯤鯓王爺庇全台，
鹽地文學傳世界，疼惜鄉土人人愛。
4、 古詩
       古詩分傳統古詩詞佮台語古漢詩。傳統古詩寫的景物攏是中國大陸的景

物，或者是離開民眾的文人作品，較袂當引起台灣人的同理心；台語古漢詩

大多數寫台灣的景物佮台灣人的感情，會當予囡仔了解台灣古詩人筆下的台

灣風土人情。

古詩選讀主要是重佇課文的道德教育佮詩詞的欣賞，培養小朋友文學的

基礎，所以愛選淺白、具體，容易了解的。低年級教學時予小朋友唱歌、迌，了解意義就會使，文白讀音是予老師參考，毋免做特別的教學。到甲中、高年級以後，才慢慢仔予學生了解文白讀音的差別。

詠鵝（低年級）  駱賓王

鵝 鵝 鵝，

曲項向天歌。

白毛浮綠水，

紅掌撥清波。

   下面將傳統古詩詞佮台語古漢詩做一个比較
傳統古詩：靜夜思   李白
床前明月光，疑是地上霜。舉頭望明月，低頭思故鄉。
台灣中秋竹枝詞之一     清光緒年間、林知義

bông hua kìng tshap put  ti  iû  puat tiok thoo tshong kok jím siu

芒  花  競  插  不 知 由，拔  竹 偷   蔥  各 忍 羞。

ūi  sī  thài im sing tàn ji̍t    it liân sìng tián tsāi tiong tshiu

謂 是  太 陰 生 誕 日，一 年 盛 典 在  中  秋。

註解：
竹枝詞是用七言絕句的格律描寫地方風土人情的詩。

拔竹：竹指竹籬。「竹籬」，台語音同「得兒」，是夜，婦女偷拔人家的竹籬，以為吉兆。

偷蔥：台諺：「偷薅蔥，嫁好翁。」「偷薅菜，嫁好婿。」

太陰：月神。

華譯：
不知道什麼原因，一到中秋節，大家就競相插起芒花？婦女們忍著害羞，有的偷拔竹籬，祈求能生個兒子；有的偷拔蔥、偷拔菜，希望能嫁個好丈夫。

中秋節這一天，是太陰娘娘的誕辰，一年的節慶，除過年外，應該是中秋節最盛大了。

（三）台灣諺語、謔詰仔話、臆謎猜、箍喙舌（盤喙錦）

       台灣諺語、謔詰仔話、臆謎猜、箍喙舌（盤喙錦）、四句聯等，真少單
獨做課文咧用，除非將伊背後的故事寫做教材，這一部份資料真濟，會當好
好利用。其他大部份攏是做延伸教材。

（四）散文：

1、台灣囡仔古、笑話、神話、傳說------等
2、台語創作短文（300字以內，最多毋超過500字）

       散文的句讀，較接近日常生活的話語，欲學講話抑是欲培養學生的台語
文學，散文教材的編選，是一項真重要的工課。所以中、高年級慢慢增加短
的散文，文長上好佇三百字以內，上長莫超過五百字。散文包括短的囡仔古、
神話、笑話、創作散文------，以有故事性為原則。

四、欲按怎編選教材：請參考藍淑貞著《台灣囡仔歌的教學佮創作》

（一）愛有正面的教育意義：道德教育、性命教育、智識教育、音樂教育------。
      融入（1）十大基本能力 （2）七大學習領域  (3)六大議題

1、交通安全教育：
青紅燈  詞、曲：藍淑貞

sió  pîng  iú  ài   tsù  ì
小  朋  友  愛 注 意
kiânn  löo  ài  sè/suè  j„/l„
行    路 愛  細    膩

pan  má  suànn  tiõh  siú  kui  kí
斑  馬   線   著  守  規   矩
tshian  bän  bõk  iân  tî
千    萬  莫  延  遲

âng  ting  thîng  khuànn  sì  pinn
紅   燈  停   看     四  邊

tshenn/tshinn  ting  tsiah  kuè khì
青          燈   才   過 去
kiânn  löo  pinn  tshiò  bi  bi
行    路  邊   笑  微 微 

pîng  an  koh huann hí
平   安  閣  歡   喜 
2、性命教育：培養囡仔環保觀念、尊重性命。
看著一隻魚  詞：藍淑貞  曲：林慧哲
läu  su  tshuā  guán/gún  khì  khe/khue  pinn
老   師      阮      去   溪       邊

khuánn  tiõh  ts…t  tsiah hî
看     著   一  隻  魚

hî  á  t„ tsuí-- lin  siû  lâi  siû khì
魚仔 佇 水 裡  泅 來  泅  去
khe  tsuí  oo  oo
溪   水  烏 烏
khe  tsuí  bô  tshing khì
溪  水   無   清  氣
hî  á kiông  beh  bë/buē  tshuán khuì
魚 仔 強   欲  袂      喘    氣    
3、其他像道德教育、知識教育等等。

（二）愛合兒童的生活經驗佮時代思想
1、脫離現在的生活經驗，連老師都無法度體會內容的情境佮含義的年節歌：初一早，初二巧，初三睏甲飽，初四接神，初五隔開，初六舀肥，初七七元，初八原全，初九天公生，初十有食食，十一請囡婿，十二查某囝轉來食飲糜仔配芥菜，十三關老爺生，十四月光，十五元宵暝。
2、融入道德教育，配合兒童的生活經驗佮時代思想的年節歌

初一早 

初一早，恭喜新年笑哈哈。
初二早，外媽請阮食魚閣食肉。

初三閣較早，阿爸阮去[image: image5.jpg]


山。
初四接神，阿母置香案。

初五隔開，炮仔聲ph…t phõk彈。
         開工大吉，趁錢著流汗。

（三）愛有啟發性
蚼 蟻     詞：藍淑貞  曲：王明哲
蚼蟻 蚼蟻咧做工

趖壁邊軁塗空

揣物食 走西東

通好過年閣過冬 
（四）愛有音樂性
雞仔咧唱歌   詞、曲：藍淑貞

注意聽 注意聽 雞仔咧唱歌

唱啥乜歌「哥哥 哥哥」我佇遮   

注意聽 注意聽 水牛咧唱歌 
唱啥乜歌「媽媽 媽媽」我佇遮    
注意聽 注意聽 羊仔咧唱歌 
唱啥乜歌「妹妹 妹妹」我佇遮

注意聽 注意聽 鳥仔咧唱歌  

唱啥乜歌「舅舅 舅舅」我佇遮

（五）愛有趣味性（親情教育）
妹仔學行路   詞：藍淑貞  曲：林慧哲
妹仔今年才一歲

生做肥肥閣白白

行路搖搖真笑詼

阿姐笑伊鴨母蹄

跋一倒 唉唷喂

阿母的心肝仔慉一下

（六）愛有文學性
搖啊搖      詞、曲：藍淑貞  

搖啊搖，搖啊搖，搖到外媽門前彼條橋，
阿媽共阮疼惜惜，橋跤溪水流袂歇。 

搖啊搖，搖啊搖，日頭斜西紅霞照，
親像阿娘仔上花轎，頭氐頁   氐頁啊呅呅笑。

搖啊搖，搖啊搖，微微的風吹樹葉，
阿母細聲輕輕仔叫，叫阮光陰著寶惜。
（七）培養愛鄉愛土的觀念

      將台灣史地、生態環境、社區人文等編作韻文歌謠
   1、台灣史地：節錄自藍淑貞《最新台灣三字經》
            開宗明義篇

      tâi uân kiánn senn tī tsia  tē lí  tsì  ài tsai iánn
      台 灣  囝，生 佇 遮，地 理 志，愛 知 影。

 ti  kî  hîng siông uī tì  lâm kàu pak lóng tsai ki

      知 其  形，詳  位 置，南 到 北，攏 知 機。

      sik bān bu̍t  ti  miâ lī/jī  ài tâi uân  tuì tsia khí 

      識 萬 物，知  名  字，愛台 灣，對 遮 起。

li̍k sú phinn kui  bān  nî  sì pah tang lio̍k bûn lī/jī
歷 史 篇，規  萬  年，四 百 冬，錄 文 字。

tsóo sian sū  ài  kín kì  hiān tāi  sū  ài bîng lí
祖  先 事，愛 謹 記，現  代 事，愛 明 理。

hái iûnn/iônn sìng to giân gí   ū tsun giâm kóng bó gí
海  洋     性，多言 語，有 尊  嚴，講  母 語。 

  2、懷舊小棧　呂寶玉老師  

懷舊小棧好名聲
     杏仁豆腐上出名

     炯(kíng)安故事斟酌聽

     奮鬥人生勇敢行

配合社區特色或者生態教學，予學生了解社區，培養疼惜社區的感情。

　　

五、實務紹介：

（一）編選原則：
(1)課文內容
除了課文以外，有看圖學台語、華台語對照、句型練習、造句、對話練習、

融入（延伸學習）佮課文有關的鄉土教材、諺語、傳統囡仔歌、遊戲、猜謎-------等，予學習內容多樣化，增加生活性、實用性、趣味性佮活潑性。

(2)自創性：
有自創性的教材才會當配合時代、節日，配合鄉土教材，配合學校的本位

課程、配合囡仔的需要，來設計課程。

(3）設計周備：

  1、根據編選原則，教材的設計愛多元化，會當提升聽、說、讀、寫、作的能力。
2、教材設計愛結合多媒體佮最新資訊科技。

3、教材設計愛突破教師單向灌輸的模式，讓學生從活動中學習。
4、教材設計愛配合城鄉程度的無仝。

5、教材設計愛結合社區資源。

（4）學習活動單愛互動式，多樣化，除了聽、說、讀、寫、畫、查資料以外，

盡量予囡仔發表、表演，達到學習母語的目的。
（二）囡仔歌的編寫：以創作囡仔歌做例

                   教學時間：3節 ，120分
                           相關領域：語文、數學、生活、健康、綜合

指頭仔   藍淑貞         
       it --e  tuā  thâu  bó/bú
一的 大  頭   拇     
j„/l„ --e  s„  kí tsáinn  
二  的 是 指 指  
sann-- e  s„ tiong tsáinn    

三   的 是中   指      
sì --e  s„  bái tsáinn  
四的 是  [image: image6.jpg]


  指 

göo --e  sió sió sì bué tsáinn 
五  的 小小 是尾  指 
tãk ke/ê lóng  s„  hó hiann t„  
逐 家  攏  是 好兄  弟    
höo siong pang tsöo tsò täi tsì 
互  相  幫  助 做代 誌

註解：1.指頭仔：手指頭。本字掌，讀書音tsáng/tsióng。白話音tsíng/tsńg。
      2.大頭拇：大拇指。    
3.指指：食指。

      4.[image: image7.jpg]


指：無名指。
      5.尾指：小指頭。

      6.做代誌：做事晴。

華譯：手指頭

      第一支是大姆指。 

      第二支是食指。 

      第三支是中指。 

      第四支是無名指。 

      第五支小小的，是小指。 

      大家都是好兄弟。 

      互相幫助做事情。     
（1）看圖學台語
  tshíng thâu á  tuā thâu bú/bó   kí tsáinn   tiong tsáinn   bái tsáinn  bué tsáinn
     指  頭 仔  大  頭   拇   指  指    中   指    [image: image8.jpg]


  指    尾 指
（2）看圖學數數

     it/tsit  jī/ln̄g     sann   sì   gōo   la̍k   tshit   peh/pue   káu   tsa̍p
     一    二（兩） 三    四  五    六   七     八      九    十
（3）看圖學音標

oo的發音嘴型圖：oo  oo  oo，oo 是烏「烏」的oo。

（4）唸謠學台語

     lia̍h tsíng thâu á
掠  指 頭 仔

nâ tâu  tì táu  ba̍k sat  ka tsáu  ka tsáu bô bih  lāu kong á bó bì  ang á thâu  

林投、戴斗，目 蝨、家 蚤，家 蚤 無 覕，老 公 仔保庇，尪仔 頭
tsī tsiú

嘰 啁。

（5）趣味學台語：編做較趣味性的雙重朗讀 
一的大頭拇（大頭拇啊大頭拇）     

二的是指指（是指指啊是指指）

三的是中指（是中指啊是中指）  

四的是[image: image9.jpg]


指（是[image: image10.jpg]


指啊是禾黑 指）

五的小小是尾指（是尾指啊是尾指）   

逐家攏是好兄弟（好兄弟啊免客氣）   

互相幫助做代誌（做代誌啊無分我佮你）

規班分做兩組，輪流唸唱，一面唸一面做動作，毋免唸幾遍，就攏記起來

矣。這款教法，毋但真趣味，閣會當延伸到生活教育，教學生按怎講客氣

話，佮社會學習領域結合，知影互助合作、尊重性命，關懷社區。

（6）學台語（語文遊戲）

 除了拍節奏，唱歌以外，也會使利用來提高學台語的趣味性。

     認識身體器官（[image: image11.jpg]


迌學台語/華語）以倫敦鐵塔曲唱出
           頭    

     目眉、目睭、鼻、喙、耳          頭兒 肩膀   膝  腳  指

     鼻、喙、耳、鼻、喙、耳          膝  腳  指  膝  腳  指

     目眉、目睭、鼻、喙、耳          頭兒 肩膀   膝  腳  指

    頭毛、鼻、喙、耳                眼  耳  鼻和口
（7）唱歌學台語：CD
（8）說唱學台語（請參閱藍淑貞《台語說唱藝術》）

     O  | | ∣O  | ∣ × ∣O  | | ∣O   | ∣×  ∣O   | | ∣O  |  ∣× ∣
一 的  大 頭  拇  二  的  是 指  指   三  的  是 中   指
     O  | | ∣O  |  ∣× ∣O   | | ∣ O  | | ∣O  |  ∣ × ∣
四 的  是 禾黑   指   五  的  小 小   是 尾   指
O  | | ∣O  | | ∣O  |  ∣ × ∣O  | | ∣O  | | ∣O   |  ∣ × ∣
逐 家  攏 是  好 兄   弟   互 相  幫 助  做  代    誌

（9）講看覓

1.我的大頭拇上大。              2.逐家攏是好兄弟。
  我的中指上長。                 逐家攏是好學生。
       我的_______上_____。           逐家攏是_______。
（10）學習活動單

（11）教師手冊

※教材研究

1、單元教學目標

1-1能正確的讀出課文，了解課文大意。

1-2能正確的用台語說出五個手指頭的名稱及其功能。
1-3能正確的用台語數1－10
1-4了解本課語詞意義並活用本課短語。

1-5認念母音oo

1-6培養互助合作的精神

2、相關能力指標

2-1教育部公告之音標系統應用能力。

2-1-1能正確的發oo的音

 2-1-2能分辨a  e  i  oo  o
 2-2聆聽能力

2-2-1能聽懂課文的意思

2-2-2能聽懂課文的語詞的意思

2-3說話能力

2-3-1能正確的說出五個手指的名稱

2-3-2能正確的從一數到十

2-3-3能正確的說出五個手指的特色
2-3-4句型置換練習

2-4閱讀能力。

2-4-1能跟著老師唸出課文

2-4-2能自己流利的唸出課文

2-4-3能了解各語詞的意思及課文的意義

2-4-4配合簡單樂器，說唱課文，體會課文的音樂性

2-5寫作能力－完成學習單

３、教學重點

4、教學資源

※教材分析：

1. 文體：韻文

2. 主旨：認識各手指的名稱

3. 大意：藉由認識手指頭，進而了解互助合作的重要

4. 認念母音oo
5. 認讀本課語詞並了解意思

6. 學會1~10數數

※教學活動指導

※教師加油站
1、語詞說明

1-1註解3.[image: image12.jpg]


指：無名指。第四指看起來好像沒有特殊的作用，所以被稱做「[image: image13.jpg]


」

指。其實，在五支手指中，任何一支受傷，做起事來都不方便。

人也是一樣，天生我材必有用，大家分工合作，互相幫助，做事情才容

易成功。

1-2「一的」、「二的」、「三的」、「四的」、「五的」的「的」隨前變調

讀輕聲。 

  2、語音比較：

  2-1 數字異讀 ： 
      i̍t/tsi̍t  lī/jī/ln̄g  sann  sì   gōo  la̍k  tshit  peh  káu  tsa̍p
      一    二     三   四   五  六   七   八   九  十

2-2 文白異讀：指：白話音kí  tsánni。讀書音tsí。 
  2-3 南北異讀：尾   bué/ bé
               逐个 ta̍k ê / 逐家 ta̍k kē
               拇bú / bó
3、掠指頭仔的遊戲方法：
      林投、戴斗，目蝨、家蚤，家蚤無宓，老公仔保庇，尪仔頭、嘰啁。

     「一人做鬼，左手伸出，掌心向下，其他的人將食指頂住他的手掌心，一

起念歌謠，念到最後一句「嘰－啁」時，鬼將手掌合起來抓食指，被抓到

的人，換他做鬼。」

（注意：鬼可以將「嘰－」拉長，趁人不注意時才說「啁」抓手指。）

4、諺語：
    hiann tī  nā kāng sim   oo thôo piàn sîng kim

 4-1 兄  弟 若 仝  心 ，烏 塗  變 成  金。

（兄弟若能同心協力，必能興家立業）
    lám lám bé mā ū tsi̍t pōo that

 4-2 荏 荏 馬嘛有一 步 踢。（天生我材必有用）
 5、念謠：

     tsi̍t ln̄g sann sì   gín  á lâng thǹg theh       bô tāi tsì

 5-1 一 兩 三 四 ，囡 仔 人 褪  裼 （衫） 無代誌。

5-2 十二生相
it tshú  jī/lī gû  sann hóo   sì thòo   gōo lîng  la̍k tsuâ  tshit bé

一 鼠  二 牛  三  虎   四 兔   五  龍  六 蛇   七 馬
peh/pueh  iûnn/iônn  káu kâu  tsa̍p ke  tsa̍p it káu  tsa̍p jī/lī ti

八        羊      九  猴  十 雞  十 一 狗  十 二 豬

6、臆謎猜：

     tn̂g kha siù tsâi  ta̍k mê/mî lí to lâi  nā hōo gúa gōo ê hiann tī lia̍h tioh lí tio̍h tsai

6-1 長 跤 秀 才，逐 暝  你都來，若 予 我 五 个 兄 弟掠著，你就知。

                                                      （蠓仔）
     gōo kóo suann tíng kuân koh kāu tiong kan keh tio̍h sì tiâu kau

6-2 五 股  山   頂  懸 閣  厚，中 間 隔  著四 條 溝，
     bē senn tshiū lâi bē huat tsháu gōo tè tshù hiā khàm niá thâu

袂 生  樹 來袂 發  草，五塊 厝 瓦 蓋  嶺  頭。（指頭仔）
7、箍喙舌（盤喙錦）（oo的練習）
和尚弄破鼓
hue siūnn lòng phuà kóo theh khòo lâi póo kóo

      和  尚  弄  破  鼓，提 褲 來 補 鼓，
      kóo phuà khòo póo  khòo phùa pòo póo

      鼓  破  褲  補，褲   破  布 補，
      m̄ tsai sī pòo póo khòo iah sì khòo póo kóo

      毋知是 布 補 褲  抑 是褲  補 鼓。

     【註】：鼓、褲仝韻聲近；補、布聲仝韻仝，利用調的不同，讓學生做有趣的練習聲母。

（三）散文編寫
資料來源：
 1、台灣囡仔古：神話故事、傳說、寓言、民間故事。
 2、台灣諺語故事
 3、台灣地名的故事
 4、台語笑話

 5、童話故事改編
 6、現在發生的故事
 7、創作囡仔古
（二）編寫實例
（1）確定能力指標：

1. 建立聽辨台語字音的基本能力。
2. 能聽辨台語詞彙的基本能力。
3. 能聽懂並活用本課語詞的能力。
4. 了解神話故事的源由與意義。
5. 能分辨入聲字n→t音標 。 
6. 能運用學過的音標拼課文語詞。
7. 培養欣賞台語文的能力。
（2）編寫課文

甲、神話故事

日頭佮月娘的傳說（五上）      藍淑貞
                                  教學時間:3節  120分鐘

                                        統整科目：自然與生活科技、
                                       藝術與人文

                                              健康與體育學習領域
                                              語文
kóo tsá kóo tsá thinn kong siūnn beh tsiong gue̍h niû kè hōo ji̍t/li̍t thâu  m̄ ko

古 早 古 早，天  公  想 欲  將   月  娘 嫁予 日  頭，毋 過，

suí tang tang ê  gue̍h niû hiâm ji̍t/li̍t thâu senn/sinn tsò/tsuè siunn bái  m̄ khíng kè --i

媠 噹 噹 的  月  娘，嫌 日  頭    生    做   傷  [image: image14.jpg]


，毋 肯  嫁伊。

in  uī gue̍h niû tsáu tio̍h tsin kín  tio̍h siūnn tshut tsi̍t  ê  pān huat lâi the  sî
因 為 月  娘 走 著 真 緊，就  想  出  一 个 辦  法 來 推  辭，

 i kóng    ji̍t thâu nā jiok guá ē tio̍h  guá tio̍h kè -- i    gue̍h niû tsi̍t  ē  á  tio̍h

伊 講：「日 頭 若 逐 我 會著，我 就 嫁 伊。」月  娘 一 下 仔 就

tsáu kah bô  khuàinn iánn  ji̍t thâu àn tsuánn jiok  to jiok bē tio̍h   tán kàu àm  sī
走 甲 無 「看見」影，日 頭 按 怎   逐  都 逐袂 著。等 到 暗  時，

ji̍t thâu khùn--a  gue̍h niû tsiah tshut lâi sàn pōo tshit/thit thô

日頭  睏  矣，月  娘 才  出 來 散 步     迌。
lí khuànn  it  ti̍t kàu tsit má  ji̍t thâu iáu jiok/liok bē  tio̍h gue̍h niû --ne

你 看！  一 直 到 這馬，日 頭 猶  逐   袂  著 月  娘  呢！  

（1）課文註釋：

1. 傳說：不是自己親耳所見，而是聽別人說的。
2. 佮：和。
3. 欲：要。
4. 予：給。
5. 日頭：太陽。
6. 媠：豔美、很漂亮。
7. 傷[image: image15.jpg]


：很醜。
8. 走著真緊：跑得很快。
9. 若：如果。
10. 逐：追。
11. 「看見」：音khuàinn，看見（khuànn kìnn）的合音。
12. 按怎：怎樣。
13. 逐袂著：追不到。
14. 睏：睡覺。
15. ：遊玩。
16. 這馬：現在。
（2）華譯：

很久很久以前，玉皇大帝想要將月姑娘許配給太陽，不過，因為長得很漂亮的月亮，嫌太陽長得太醜，不想嫁給他。
她知道自己跑得很快，就想出一个辦法來推辭，她說：「如果太陽能追上我，我就嫁給他。」月亮一下子就跑得不見蹤影，無論太陽怎麼追都追不上。等到晚上，太陽睡了，月亮才出來散步遊玩。
你看！一直到現在，太陽還追不到月亮呢！

（3）看圖學台語

gue̍h niû    suí tang tang      ji̍t/li̍t thâu      sàn pōo        
月  娘     媠  噹 噹        日  頭       散 步    

（4）華台語對譯

	  台    語
	   華   語
	   台   語
	   華    語

	    欲
	     要
	   一 下 仔
	   一 下 子

	  月    娘
	   月  亮
	逐
	      追

	  媠 噹 噹
	非常漂亮
	按  怎
	    怎   樣

	  傷   [image: image16.jpg]



	  太 醜 了
	   這  馬
	    現   在

	走得真緊
	  跑得很快
	
	


（5）講看覓

1、 月娘生做媠噹噹。
日頭生做[image: image17.jpg]


 kôo kôo（糊糊）。
阿芳生做肥tsut tsut。（泏泏、雋雋）
2、 月娘一下仔就走甲無「看見」（khuàinn）影。
阿花也一下仔就走甲無「看見」影。
小弟一下仔就掃甲清氣溜溜。
3、 請你講一个月娘的故事予厝裡的人聽。
（6）認唸羅馬音標
認識子音（聲母）： ts（ㄗ）     tsh（ㄔ）     s （ㄙ）    j

認識母音（韻母）： in→it     un→ut      iong→iok
（7）讀看覓

1、 in因      ín引     ìn印    it一     în寅     ín引     īn胤    i̍t逸
2、 tsin真    tsín診   tsìn進    tsit織   tsîn秦    tsín診    tsīn盡   tsi̍t一
3、 tshun春 tshún忖  tshùn寸  tshut出  tshûn存  tshún忖   tshūn○   tshu̍t○
4、iong央    ióng勇   iòng擁    iok約    iông容   ióng勇    iōng用    io̍k育
5、jiong○   jióng冗   jiòng○   jiok逐   jiông絨   jióng○   jiōng讓   jio̍ng弱

（8）拼看覓

1、ts－iong  tsiong，tsiong是文「章」的tsiong。
2、ts－i̍t      tsi̍t，tsi̍t 是三、二、「一」兩的 tsi̍t。
3、tsh－ut   tshut， tshut是大「出」的 tshut。
4、s－uí      suí， suí是真「媠」的suí。
5、j/l－i̍t     ji̍t/li̍t，ji̍t/li̍t是節「日」的ji̍t/li̍t。
6、j－iok  jiok/lio̍k，jiok/lio̍k是走相「逐」的jiok/lio̍k。
（9）趣味學台語

1、唸謠學台語
gue̍h niû niû  gue̍h tsí  tsí   lí  sī  tsí  guá  sī  tī  tshiánn lí  m̄ thang gia̍h 
月  娘 娘，月  姐 姐，你 是 姐，我  是 弟，請    你 毋 通  攑  

to  á   kuah guá ê siang pîng hīnn

刀 仔，割  我 的 雙 爿  耳。
2、tshe sann sì  gue̍h bâi ì  sa̍p gōo la̍k  gue̍h tng înn

   初  三 四，月 眉意，十 五 六，月  當 圓。

（10）唱歌學台語

    台灣唸謠-藍淑貞作曲
（11）遊戲學台語

 1、日頭逐月娘(見教學活動指導)

  2、猜拳遊戲：兩人猜拳，猜贏者指自己說「媠噹噹」，猜輸者指自己說「[image: image18.jpg]


kôo kôo」，兩人出的拳一樣，雙手互拍說「去散步」，越猜月越快，說錯話者受罰，換人。
（12）學習活動單:

 1、按照聽、說、讀、寫、作分段評量。
 2、方式和內容按照教材的教學內容及學生能力霊活運用。

3、評量重點

    第一階段以口語能力為主。
    第二階段以正確分辨語音、詞彙、語意為主。
    第三階段以正確應用文字書寫為主。
    舉例：我心目中的日頭佮月娘
    你敢有希望月娘嫁予日頭?共你的想法講出來，閣講予逐家聽。
 4、上網查詢月亮、地球、太陽的運轉並做口頭或書面報告。

 5、請學生上台說有關月亮的故事（以說台語為優先）

教師手冊

ㄧ、教材研究
  1、單元教學目標
  2、相關能力指標
  3、教學重點

  4、教學資源

二、教材分析
1、音標運用能力
2、聆聽能力
3、說話能力
4、閱讀能力
5、寫作能力

三、教學活動指導
1、教學流程：引起動機、閱讀課文、講述大意、講看覓、看圖學台語、認唸羅馬音標、趣味學台語、延伸活動、復習活動。
2、教學資源：課文情境圖、教學CD、句型卡、語詞卡、音標卡、自製教具等。
3、評量：就教學內容與學生能力，分段評量。
四、教學加油站（華語）： 

（一）給小朋友的話

     白天太陽出來，晚上月亮出來，這是宇宙的自然現象，但是古時候的人不

知道，以為是神的旨意，就演譯出這樣的神話故事。世界各國都有許多神話故事，

雖然荒誕可笑，但這可是文學的源頭喔！小朋友可要好好的看，認真的想喔！

（二）地方異音

1. 月：gue̍h /ge̍h/ge̍rh
2. 想：siūnn/siōnn

3. 日：ji̍t/li̍t

（三）用字說明
1. [image: image19.jpg]


迌：有人說「佚」「佚陶」。
2. 這馬：教育部用字，有人用「這碼」「即碼」。
3. 才：借義字。
4. 肥tsut tsut：台灣閩南語辭典作「肥泏泏」。
（四）延伸語詞

      請編輯老師自編
（五）趣味學台語

1.台灣唸謠
làu khuì kiû tsìn pōo
漏 氣 求 進 步。（失敗為成功之本）

2.臆謎猜
tn̂g ná king  înn ná táu  beh lâi tshe sann sì  beh khì jī/lī peh káu

長 那 弓，圓 那 斗，欲 來初 三  四，欲 去 二 八 九。謎底：月娘
3.台灣唸謠: 月娘
       【說明】
        民間傳說，不可以用手指月亮，否則，月亮會割你的耳朵。若是無意中指著，就要唸這首兒歌，趕緊向月亮拜拜，就可以化解了。

      4.唱歌學台語：另請參考藍淑貞《台灣現代囡仔歌詩集第二集：雷公伯也》

            月   娘  

gue̍h niû--a  gue̍h niû  tsin tsiànn suí 

月  娘 啊  月  娘  真 正    媠，
tuà  tì  thinn tíng tshiò bi  bi

蹛  佇 天  頂  笑 微 微， 
tshiò kah bīn á înn înn înn
笑  甲 面 仔圓 圓圓，
tshiò kah ba̍k tsiu bui bui bui

笑  甲 目 睭 微 微 微， 

tshin tshiūnn a  bú tuì guá tshiùnn/tshiònn kua si

親  像  阿 母 對我    唱       歌 詩。

六、收話尾

芬蘭的教育改革名聲通全球，的學生假期濟、入學慢、上課時數少、無補習的壓力，煞連續兩擺佇經濟合作發展組織（OEＣD）舉辦的國際學生能力評比（Programme for international Student Assessment, PISA）中蟬連冠軍。芬蘭的教育是按怎會當遐爾成功，除了有嚴格的師資培訓體制佮教育政策以外，也因為會當認真用心落編寫教材！
    因為教材的內容，牽連著老師的教學佮學生學習的效果，所以咧編選教材的時，愛特別注意，絕對袂使凊彩。每一个囡仔攏親像一塊海棉，你教啥乜，就吸收啥乜，而且學了以後， 可能一世人攏袂袂記。教育專家講過：「七歲以前，是教育上好的時機。」台灣諺語嘛有一句話講：「三歲看大，七歲到老。」「三歲牢皮，五歲牢骨。」所以細漢的教育一定愛特別注意，才會當拍好教育的基礎。最後，我寫一首詩做結束：

期待美麗新世界  藍淑貞

當年 咱攏是按呢大漢的

百景裙佮妹妹頭

卡其褲佮小平頭

閣加一个重硞硞的大冊包

20%的升學率

真濟人對著大學的狹門吐大氣

彼是一段懵懂的歲月

毋敢越頭想
這馬  頭毛的長短已經毋是問題

褪赤跤的走跳也已經成做遙遠的記持

教改的口號

佇混亂 失望中

佇堅持 多元中

衝破教育的狹門

教室毋是學習唯一的路

教室外的世界充滿性命

網路內的世界充滿神奇

佇藍天下 綠地上

囡仔親像天使

吸收多元的知識

現出可愛的笑容

美麗新世界雖然是一種夢想

也親像早日  

漸漸浮現光明

2008.11.19早
※測驗題：配合社區特色或者生態教學，請創作一首台語囡仔歌詩或是七字仔歌詩。（可以事先寫好填上）

